
   

  

 

 

 

 

 

 

LUONNOS 
 

Staatârääđi asâttâs 

sämmilii šoŋŋâdâhrääđist 

Staatârääđi miärádâs miäldásávt asâttuvvoo šoŋŋâdâhlaavâ (423/2022) 21 § vuáđuld: 
 

1 § 

Pargoh   

Šoŋŋâdâhlaavâ 21 § 2 momentist uáivildum sämmilii šoŋŋâdâhrääđi tiätuvuáđu pyevtitmân 
kyeskee eres pargoh láá: 

1) ciälkkámušâi adelem meid šoŋŋâdâhpolitiikân kyeskee eres väldikodálijn vuáváámijn ko 
šoŋŋâdâhlaavâ 9—12 §:st uáivildum vuáváámijn; 

2) tiätuvuáđu pyevtittem aalmuglii šoŋŋâdâhpolitiik vaikuttâsâi árvuštâllâm já čuávvum várás 
sämikulttuur já sämmilij vuoigâdvuođâi uáinust;  

3) ciälkkámušâi adelem sämmilij päikkikuávlun kyeskee páihálijn šoŋŋâdâhvuáváámijn tâi 
šoŋŋâdâhtooimâin; 

4) eres tiätuvuáđu pyevtittem, mii tuárju sämikulttuur mieldi luhâmáin sämmilij ärbivuáválijd 
iäláttâsâid šoŋŋâdâhnubástus hittoodmist tâi šoŋŋâdâhnubástusân vuáháduumeest.  

 
2 § 

Čuákánpieijâm 

Sämmilii šoŋŋâdâhrääđist lii saavâjođetteijee, värisaavâjođetteijee sehe enâmustáá 10 eres 
jesânid. Ucemustáá peeli šoŋŋâdâhrääđi jesânijn kalgeh leđe sämmilii ärbivuáválii tiäđu 
haldâšeijeeh. Šoŋŋâdâhrääđi eres jesâneh kalgeh ovdâstiđ pirâstiettuid tâi eres šoŋŋâdâhrääđi 
pargoi tááhust merhâšittee tieđâsuorgijd.  

Saavâjođetteijee kalga ovdâstiđ tieđâsuorgijd. Värisaavâjođetteijee kalga leđe sämmilii är-
bivuáválii tiäđu haldâšeijee.  

Šoŋŋâdâhrääđist kalgeh leđe ärbivuáválii tiäđu haldâšeijeeh sämmilij päikkikuávlu jieškote-
uv kuávluin já máhđulâšvuođâi mield jieškote-uv sämikielâjuávhuin.  

 
3 § 

Asâttem já toimâpaje 

Staatârääđi aasât sämmilii šoŋŋâdâhrääđi saavâjođetteijee já jesânijd neelji ihán häävild 
pirâsministeriö iävtuttâsâst. Šoŋŋâdâhrääđi väljee juávhustis värisaavâjođetteijee.  

Pirâsministeriö pivdá iävtuttâsâid tieđâsuorgij jesânin ollâopâttuvâin, staatâ tutkâmlájádâsâin, 
šoŋŋâdâhrääđi pargoi tááhust merhâšittee áámmátollâškoovlâin já Suomâ šoŋŋâdâhpanelist.  

Sämitigge valmâštâl iävtuttâs čuákápiejâmin ärbivuáválii tiäđu haldâšeijei uásild. Pirâsmini-
steriö já sämitigge ráđádâleh áášánkullee iävtuttâsâst. Ráđádâlmijn nuávditteh sämitiggeest 
adelum laavâ (974/1995) 9 § ceehi miäldásii monâttâllâm. 

4 § 

Toimâ 

Sämmilâš šoŋŋâdâhrääđi lii meridemváldálâš, ko mieldi láá saavâjođetteijee tâi 
värisaavâjođetteijee lasseen ucemustáá peeli šoŋŋâdâhrääđi jesânijn. Šoŋŋâdâhrääđi 
ciälkkámušah adeluvvojeh suomâkielân já sämikieláid.  

 
5 § 

Jeessân toimâpaje 

Sämmilii šoŋŋâdâhrääđi jesânin puáhtá toimâđ enâmustáá kyehti toimâpaje maŋaluvâi.  
 

6 § 

Pälkkimáávsuh  

Sämmilii šoŋŋâdâhrääđi jesânân máksoo ihepälkkimáksu. Pirâsministeriö meerrid pälk-
kimáávsui stuáruduv. 

 
7 § 

Vuáimánpuáttim 

Taat asâttâs puátá vuáimán    peeivi   máánu 2023. 
 
 

Helsingfors den   20xx 

 
 
 
 

…minister Förnamn Efternamn 

